
তথ্যবিবরণী									                   নম্বর: ২৪৯০ 

অবাধ ও সুষ্ঠু নির্বাচন আয়োজনের সহযোগিতায় সংশ্লিষ্ট সকলের প্রতি নির্বাচন কমিশনের কৃতজ্ঞতা

ঢাকা, ২৯ মাঘ (১২ ফেব্রুয়ারি): 
গণভোট ২০২৬ ও ত্রয়োদশ জাতীয় সংসদ নির্বাচন অবাধ, সুষ্ঠু, নিরপেক্ষ এবং উৎসবমুখর করতে সার্বিক সহযোগিতা প্রদান করায় বাংলাদেশ নির্বাচন কমিশন সকল রাজনৈতিক দল, প্রার্থী, আইনশৃঙ্খলা রক্ষাকারী বাহিনী, নির্বাচনে দায়িত্ব পালনকারী সরকারি-বেসরকারি কর্মকর্তা-কর্মচারী, পর্যবেক্ষক, গণমাধ্যমকর্মী, ভোটারসহ দেশবাসীকে ধন্যবাদ ও কৃতজ্ঞতা জানিয়েছে। 

বাংলাদেশের শান্তি, সমৃদ্ধি ও উন্নতি কামনা করে আগামীকাল (শুক্রবার) বাদজুমা সকল মসজিদে বিশেষ দোয়া এবং অন্যান্য উপাসনালয়ে সুবিধাজনক সময়ে বিশেষ প্রার্থনা আয়োজনের জন্য নির্বাচন কমিশন সংশ্লিষ্ট সকলের প্রতি অনুরোধ জানিয়েছে।

আজ নির্বাচন কমিশন সচিবালয়ের জনসংযোগ অধিশাখা থেকে প্রাপ্ত সংবাদ বিজ্ঞপ্তির মাধ্যমে এ তথ্য জানা যায়। 

#
বাংলাদেশ নির্বাচন কমিশন/পবন/খায়ের/সঞ্জীব/কনক/আব্বাস/২০২৬/১৯৩১ ঘণ্টা

তথ্যবিবরণী                           	                                                                               নম্বর: ২৪৮৯
রাজধানীর বিভিন্ন ভোটকেন্দ্র পরিদর্শন করলেন স্বরাষ্ট্র উপদেষ্টা

ঢাকা, ২৯ মাঘ (১২ ফেব্রুয়ারি):
	ত্রয়োদশ জাতীয় সংসদ নির্বাচন ও গণভোট-২০২৬ উপলক্ষ্যে স্বরাষ্ট্র উপদেষ্টা লেফটেন্যান্ট জেনারেল (অব.) মোঃ জাহাঙ্গীর আলম চৌধুরী আজ রাজধানীর সিদ্ধেশ্বরী গার্লস কলেজ, সিদ্ধেশ্বরী উচ্চ বালিকা বিদ্যালয়, চামেলীবাগ গোল্ডেন ইরা কিডস স্কুল, মতিঝিল আইডিয়াল স্কুল এন্ড কলেজ, মতিঝিল এজিবি কলোনী কমিউনিটি সেন্টার, টিএন্ডটি উচ্চ বিদ্যালয় ও তেজগাঁও কলেজ ভোটকেন্দ্র পরিদর্শন করেন। 
	এসময় তিনি বিভিন্ন ভোটকেন্দ্রে দায়িত্বরত প্রিজাইডিং অফিসার ও ভোটারদের সঙ্গে কথা বলেন এবং ভোটের সুষ্ঠু ও উৎসবমুখর পরিবেশ দেখে সন্তোষ প্রকাশ করেন।
	পরে সাংবাদিকদের এক প্রশ্নের জবাবে উপদেষ্টা বলেন, এখন পর্যন্ত জাতীয় নির্বাচন সুষ্ঠু ও উৎসবমুখর পরিবেশে অনুষ্ঠিত হচ্ছে। তিনি আশাবাদ ব্যক্ত করে বলেন, শেষ পর্যন্ত তা অব্যাহত থাকবে। তিনি আরো বলেন, এবারের নির্বাচন ঐতিহাসিক ও জাতির কাছে উদাহরণ হয়ে থাকবে।
#
ফয়সল/বিবেকানন্দ/আতিক/সুবর্ণা/সাঈদা/আলী/মিজান/২০২৬/১৪২০ ঘণ্টা 

তথ্যবিবরণী                           	                                                                               নম্বর: ২৪৮৮
সরকারের সর্বাত্মক প্রচেষ্টায় স্বাধীনভাবে ভোট দিচ্ছেন ভোটাররা
			     —মৎস্য ও প্রাণিসম্পদ উপদেষ্টা

ঢাকা, ২৯ মাঘ (১২ ফেব্রুয়ারি):
	মৎস্য ও প্রাণিসম্পদ উপদেষ্টা ফরিদা আখতার বলেছেন, অন্তর্বর্তীকালীন সরকার শুরু থেকেই তিনটি ম্যান্ডেট সামনে রেখেছিল বিচার, সংস্কার এবং নির্বাচন। এর মধ্যে সর্বশেষ ম্যান্ডেট ছিল নির্বাচন আয়োজন। সরকার সর্বাত্মক প্রচেষ্টার মাধ্যমে এমন একটি পরিবেশ নিশ্চিত করার চেষ্টা করেছে, যাতে ভোটাররা  স্বাধীনভাবে তাদের পছন্দের প্রার্থীকে ভোট দিতে পারেন।
 	উপদেষ্টা আজ ত্রয়োদশ জাতীয় সংসদ নির্বাচন ও গণভোট ২০২৬ উপলক্ষ্যে রাজধানীর মোহাম্মদপুরে আনন্দ স্কুল (সরকারি জামিলা আইনুল আনন্দ স্কুল অ্যান্ড কলেজ) ভোটকেন্দ্রে ভোট প্রদান ও কেন্দ্র পরিদর্শন শেষে সাংবাদিকদের প্রশ্নের উত্তরে এসব কথা বলেন।
	উপদেষ্টা বলেন, ভোটাররা তাদের পছন্দের প্রার্থীকে নির্বাচিত করছেন; এখানে কারও ব্যক্তিগত পছন্দ চাপিয়ে দেয়ার সুযোগ নেই। তিনি বলেন, মানুষের মধ্যে ভোট নিয়ে আগ্রহ লক্ষ্য করা যাচ্ছে। নির্বাচনি বুথগুলো অত্যন্ত সুশৃঙ্খল এবং দায়িত্বপ্রাপ্ত কর্মকর্তারা আন্তরিকতার সঙ্গে দায়িত্ব পালন করছেন। এবারের ত্রয়োদশ জাতীয় সংসদ নির্বাচন ও গণভোট-২০২৬ উন্মুক্ত ও গণতান্ত্রিক পরিবেশে আয়োজনের চেষ্টা করা হয়েছে এবং এখন পর্যন্ত নির্বাচন সফলভাবে অনুষ্ঠিত হচ্ছে।
#
মামুন/বিবেকানন্দ/আতিক/সুবর্ণা/সাঈদা/আলী/মিজান/২০২৬/১৪১০ ঘণ্টা 



তথ্যবিবরণী                                                                   		          	                   নম্বর: ২৪৮৭ 
গণভোট ও জাতীয় সংসদ নির্বাচনে ভোট দিলেন স্বরাষ্ট্র উপদেষ্টা
ঢাকা, ২৯ মাঘ (১২ ফেব্রুয়ারি):
গণভোট ২০২৬ ও ত্রয়োদশ জাতীয় সংসদ নির্বাচনে ভোট দিলেন স্বরাষ্ট্র উপদেষ্টা লেফটেন্যান্ট জেনারেল (অবঃ) মোঃ জাহাঙ্গীর আলম চৌধুরী । 
উপদেষ্টা আজ রাজধানীর ডিওএইচএস বারিধারাস্থ ‘বারিধারা স্কলার্স ইন্টারন্যাশনাল স্কুল এন্ড কলেজ’ ভোটকেন্দ্রে ভোটাধিকার প্রয়োগ করেন।
সাংবাদিকদের ব্রিফিংকালে উপদেষ্টা বলেন, জাতীয় নির্বাচন অবাধ, সুষ্ঠু ও গ্রহণযোগ্য করার ক্ষেত্রে সাংবাদিকদের গুরুত্বপূর্ণ ভূমিকা রয়েছে। তিনি বলেন, সাংবাদিকদের সত্য সংবাদ পরিবেশনের ফলে বিভিন্ন অপপ্রচার ও প্রোপাগাণ্ডা প্রতিরোধ করা সম্ভব হয়েছে। একইভাবে সাংবাদিকরা জাতীয় নির্বাচনেও সত্য সংবাদ প্রকাশ করলে গুজব ও অপপ্রচার রোধ করা সম্ভব হবে। জাতীয় নির্বাচনে মিডিয়া সঠিক ও বস্তুনিষ্ঠ সংবাদ পরিবেশন করবে বলে উপদেষ্টা এসময় আশাবাদ ব্যক্ত করেন।  তিনি আরো বলেন, এখন পর্যন্ত দু’একটি বিচ্ছিন্ন ঘটনা ছাড়া নির্বাচন সুষ্ঠু ও উৎসবমুখর পরিবেশে অনুষ্ঠিত হচ্ছে। 
পরে তিনি স্বরাষ্ট্র মন্ত্রণালয়ের আইনশৃঙ্খলা সংক্রান্ত কেন্দ্রীয় সমন্বয় সেল এবং পুলিশ হেডকোয়ার্টার্সের অপারেশন কন্ট্রোল রুম পরিদর্শন করেন।  
#
ফয়সল/বিবেকানন্দ/তানভীর/আতিক/আলী/শফি২০২৬/১২০০ ঘণ্টা 

নির্বাচন অগ্রাধিকার
ত্রয়োদশ জাতীয় সংসদ নির্বাচন

টিভি স্ক্রল                                                                                                          নম্বর: ১৫৭ 
টেলিভিশন চ্যানেলে স্ক্রল আকারে প্রচারের জন্য
সকল ইলেকট্রনিক মিডিয়া

ঢাকা, ২৯ মাঘ (১২ ফেব্রুয়ারি): 

সরকারি-বেসরকারি টেলিভিশন চ্যানেলসহ সকল ইলেকট্রনিক মিডিয়ায় নিম্নোক্ত বার্তাটি স্ক্রল আকারে প্রচারের জন্য অনুরোধ করা হলো:  
মূলবার্তা: 
‘ভোটকেন্দ্রে দায়িত্বরত পুলিশ সদস্যদের পোশাকে গোপন ক্যামেরা লাগানো রয়েছে। এছাড়া, কেন্দ্রে ক্লোজ সার্কিট ক্যামেরা এবং অন্যান্য স্থানে ড্রোনের সাহায্যে সার্বক্ষণিক মনিটরিং করা হচ্ছে। বিশৃঙ্খলা সৃষ্টির চেষ্টাকারীদের সকল তৎপরতা রেকর্ড করা হবে এবং দায়ীদের বিরুদ্ধে কঠোর ব্যবস্থা  নেওয়া হবে। এ ধরনের বেআইনি কর্মকাণ্ড থেকে সকলকে সতর্ক করা হচ্ছে- বাংলাদেশ নির্বাচন কমিশন।’
#
বাংলাদেশ নির্বাচন কমিশন/বিবেকানন্দ/তানভীর/আতিক/আলী/আসমা/২০২৬/১০৪০ ঘণ্টা





নির্বাচন অগ্রাধিকার
ত্রয়োদশ জাতীয় সংসদ নির্বাচন
টিভি স্ক্রল                                                                                                         নম্বর: ১৫৬ 
টেলিভিশন চ্যানেলে স্ক্রল আকারে প্রচারের জন্য
সকল ইলেকট্রনিক মিডিয়া

ঢাকা, ২৯ মাঘ (১২ ফেব্রুয়ারি): 

সরকারি-বেসরকারি টেলিভিশন চ্যানেলসহ সকল ইলেকট্রনিক মিডিয়ায় নিম্নোক্ত বার্তাটি স্ক্রল আকারে প্রচারের জন্য অনুরোধ করা হলো:  
মূলবার্তা: 
‘ভোটকেন্দ্রে যাতায়াতে বাধা দেওয়া, ভোট কেনাবেচা ও জাল ভোট দেওয়া আইনত দণ্ডনীয় অপরাধ। এসব অপরাধে কারও সংশ্লিষ্টতা পাওয়া গেলে তার বিরুদ্ধে কঠোর ব্যবস্থা গ্রহণ করা হবে-বাংলাদেশ নির্বাচন কমিশন।’
#

বাংলাদেশ নির্বাচন কমিশন/বিবেকানন্দ/তানভীর/আতিক/আলী/আসমা/২০২৬/১০৪০ ঘণ্টা

